
Casares Kultur Etxean herri-ondare historikoa berreskuratzeko
ekimenak eta bere zabalkundea

SARRERA

Donostiako Kultur Udal Patronatuko Casares Kultur Etxea
Altza auzoan kokatuta dago. Hemen azalduko dugun lanaren jatorria
eta zergatia ulertzeko auzoaren historiaz hala nola Casares
Kultur Etxearen sorketaz hitz egin behar dugu apur batez.

ALTZAKO HISTORIA

Nahiz eta historian zehar Altza juridikoki bolada luzeetan
Donostiako hiriaren menpe egon altzatarrek beti mantendu zuten,
eta dute, komunitate izatearen kontzientzi handia . Altza
independiente izan zen azken aldia 1879.etik 1940.era doa, 1.940.
urte horretan Altza Donostiako auzo bihurtuz gaur arte. Ordutik
honera Altza ez da bakarrik juridikoki aldatu, fisikoki ere bai
eta aldaketa handiak jasanez gainera: gehienbat lurrari esker
bizi zen baserriz osaturiko herri euskalduna dorre eta etxe
pilaturik duen auzo periferiko erdaldun bilakatzen da. Batipat
60ko hamarkadatik aurrera Altzak izugarrizko hirigintza azkarra
ezagutzen du eta ondorioz demografi garapen izugarria ere, gaurko
ia 25.000 lagun izan bitarte. Hirigintza hori askotan erabat
zaindugabea izan zen: eremu berderik ez, azpiegitura falta, e.a.
Alde batetik erreza da honek ekarri dituen ondorioak asmatzea:
edozein hiriko auzo periferiko batetan azaltzen diren gizarte
arazoak.

Baina, bestalde, aldaketa horiek ekarritako hutsunei aurre
egiteko bizilagunak biltzen eta lana egiten hasi ziren gaur egun
ezagutzen ditugun hainbat azpiegitura eta hobekuntzak lortuz:
Anbulategia, Polikiroldegia, etabar 1luze bat, horien artean
Casares Kultur Etxea egonik.

CASARES KULTUR ETXEA

1986. urtean Casares Kultur Etxea irekitzen da. Kultur
Etxearen eginkizuna ez da bakarrik kultur ekitaldiak auzoratzea
deszentralizatze moduan, baizik eta, eta nagusiki, hiritarren
partaidetza bultzatzea. Zentzu honetan bere inguruan auzoko talde
eta elkarte ezberdinak mugitzen dira, hala nola kulturaz edota
auzoaz kezkatuta diren hainbat bizilagun, horien artean Altzako
Historia Mintegiaren sortzaileak izango direnak aurkitzen dira.

ALTZAKO HISTORIA MINTEGIA

Beraz eta lehen aipaturiko bilakaera historikoak
altzatarrengan izan duen eragina kontutan harturik eta Casares
Kultur Etxea dagoeneko inguruko elkargune bihurturik, Altzako
zenbait semek, hiriaren testuinguruaren barruan komunitate
ezberdin honen erroak eta nortasuna berreskuratu nahiean, talde
berri bat osatzen dute: Altzako Historia Mintegia. Mintegia
Kultur Etxeko tailer moduan Jjaio =zen: partaideek lanerako
proposamenak planteaitu eta ondoren buruketaz arduratuz, Kultur
Etxeak bide tekniko-ekonomikoak eta aholkularitza ipintzen
laguntzen duelarik. Taldea erdi galdurik ziren informazio,
dokumentu eta materialeak bilatu eta errekuperatzen hasten da,
emaitzak berehala aurkeztuz:

ERIMENAK

86.ean Altzako Kultur Astea prestatzen dute beraien aurkezpen
publikoa eginez

87.ean inguruko argazkiak bilatu eta biltzen dituzte Altzako

--Fototeka -osatuz. - - - — - - - . I o

88.ean Altza herria izan zeneko ikerketa egiten dute Altzari
buruzko artikulu, argazki, bibliografia, etabar biltzen dituen
"Altza, Hautsa Kenduz" liburua prestatuz.

89.ean oraindik zutik diren baserriei buruzko lanari ekiten diote
npltzako Ibilbide Historikoa" idatziz eta libururarekin batera
argitaratuz

90.ean eta Donostia eta Altzaren arteko Batasun Akordioaren 50.
urteurrena dela eta "Altza: Historiaz Jjabetuz" izenburupeko
Ihardunaldiak antolatzen dituzte.

Urte berean ere inguruko toponimoen bilketari aurre egiten zaio
eta Aranzadi Zientzi Elkarteak egindako lanean oinarriturik
"Altzako Toponimia Mapa" sortzen dute.

ALTZAKO TOKIKO BILDUMA
Zergaitia
Lan guzti hauen prestaketaren 2zehar moeta guztietako

materialea (argazkiak, bideoak, kartelak, esku programak, e.a.)
bildua izan zen baina inongo ordenik gabe gordeta zegoen eta

bakarrik taldeko partaideek erabiltzeko aukera zuten. Publikoak
libreki kontsultatua ahal izateko materiale guzti horren
ordenaketa, erregistroa, katalogazioa eta sailkapena egitea behar
beharrezkoa zen eta, Kultur Etxeko Liburuzainak proposaturik,
hala erabakitzen da Altzako Historia Mintegia eta Kultur Etxearen
artean, 91.etik aurrera lan horri ekinez helburu argi bat denon
buruan dagoelarik: Altzako Tokiko Bilduma sortzea.

Definizioa

nTokiko Bilduma" eremu geografiko bati buruzko edozein
dokumentu bildu eta antolatzen duen liburutegiko saila da,
bereziki liburutegi publikoetan. Eremu horretako historia eta
joanetorriaren edozein aspekturi buruzko -nahiz lehenaldikoa
nahiz orain edota geroaldikoa- informazio iturri guztiak
publikoari eskaintzea du helburutzat. Gure kasuan eremua Altza
da eta honetaz, esan beharra dago gaur egun oro har Altzako
mugatzat hartzen direnak garai batetan Altza herriak zituenekin
ez datozela bat. Tokiko Bilduman gordetzen den materialea Altza
Historikoarenak dira eremuari dagokionez.

Helburuak

_ _Altzako Tokiko Bildumaren helburuak ondorengoak dira:
- bere garaian Altzako Historia Mintegiak Jjasotako materiale
garrantzitsu eta mordoa kontrolatu eta zabaltzea

- orduan nahiz geroztik jasotako guztiaren iraunkortasuna
ziurtatzea

- auzokideak honelako materialak duen garrantziaz jabetzea

Buruketa

Tokiko Bilduma burutzeko emandako pausuak hauexek izan dira:
- bilketa eta informazio iturriak Mintegiko partaideen eskutik
hala nola inguruko taldeetatik dator
- Bilduman hauek jasotariko dokumentuak aurkituko direlarik,
- katalogazio 1lana "Indice Servicios Documentales" delako
enpresaren esku geratu zen
- lan guztiaren koordinaketa Casares Kultur Etxeko Liburuzainaren
menpe egonik
- Fisikoki Casares Kultur Etxeko Liburutegian bertan kokatzen da,
kontsultarako aretoko leku itxi batetan.

ZABALRUNDEA

Zabalkunde handia egiteko asmoz emandako pausuak azaldu
aurretik zera aipatu beharra dago: =zabalkunde hori gehienbat

Altza mailan uzten dugula, azken finean Tokiko Bildumaren funtsa
eremu horretan bakarrik bait datza, hortik kanpo ziur aski oso
jende gutxik interesa izango lukeelakoan egonik. Aspektu hau
Mintegiaren aipaturiko beste lanen hedakuntza egiterakoan ere
kontutan hartua izan zen. Beraz Fototeka, Liburua, Ibilbidea,
Jardunaldiak edo Mapa plazaratu zirenean eta azkenik Tokiko
Bildumaren kasuan ere, erabilitako zabalbideak hauexek izan dira:

1. Aurkezpena

Aurkezpenerako egun zehatz bat finkatu bertan programazio
berezi bat burutuz: erakusketak, hitzalditxoak, luntxa, e.a.
Aurkezpenerako deialdi irekia egiten da auzo mailan bertako
erakunde, elkarte eta talde guztiei hala nola gai hauetaz interes
zehatza adierazi duten zenbait pertsonei gonbidapena luzatuz,
gonbidapenean aurkezgaiaren norabide nagusiak azaltzen direlarik.
Altzako erakunde, elkarte eta taldeetaz hitz egiterakoan larogei
bat direla aipatu behar dugu, auzoan maila horretako mugimendua
handia da eta. Horien artean denetik aurkituko dugu: kultur,
kirol eta gastronomi elkarteak, atsedenaldi, emakume eta gizarte
arazoetaz arduratzen diren taldeak, eskolak, guraso elkarteak,
etabar luze bat.

2. Banaketa
Aurreko kasuetan -liburua eta maparen kasuan batipat- ale
bat bidaltzen zaio erakunde edota talde bakoitzari aurkezpen
egunean, horrez gero salgai daudelarik. Fototeka erakusketa baten
bidez kanporatzen da. Bildumaren kasuan taldeei ale bat bidaltzea
ezinezkoa zenez Bilduma zer den eta nola kontsultatu azaltzen
duen eskuko programa bat kaleratu genuen eta, hori bai, bidalia
izan zen gonbidapenarekin batera. Gainera eskuko programa honi
garrantzi berezia eman genion Bilduma ez bait dago inola ere ez
bukaturik, inoiz amaituko ez den lana bait da, eta dokumentu
berrien bilketa etengabe jarraitzeko asmotan bertan materialea
ekartzeko deialdi irekia egiten da.
Banaketarekin jarraituz: aurkezpen egunean etorritako
guztiei eta ondoren azaldu den edonori Tokiko Bildumaren
Katalogoa ematen zaie.

3. Komunikabideak

Aurkezpen eguna baino lehenago beti prentsaurreko bat egina
izan da hiriko komunikabide guztiei berria emanez eta materialea
eskuratuz.

4, Publizitatea

Aurrekoetaz aparte beti nolabaiteko publizitatea egin izan
dugu: Kultur Etxeko hileroko eskuko egitarauan azaldu, esku
programa berezien banaketa, e.a. Baina publizitaterik hoberena
beti jendeak ahoz aho egiten duena izan da.

Bilduma nola kontsultatu eta 2zer moetatako dokumentuak
aurkituko diren bertan

Gaur arte Tokiko Bilduman dauden dokumentuak aurkitzea
erreztu nahiean Mintegiko lagunek Kultur Etxeko liburuzainarekin
batera aipaturiko "Katalogoa" prestatu zuten. Beraz kontsultarako
eman beharreko pausuak azaltzea Katalogoaren aurkezpenatik hasten
da.

KATALOGOAREN DESKRIBAPENA

Katalogoa ahal izan den neurrian I.S.B.D. (Nazioarteko
Bibliografi Deskribapen Batua)ren arauetara mugatzen saiatu
ginen.

~ Katalogoan 6 atal agertuko zaizkigu:
dokumentu bibliografikoak
artxibo dokumentuak
erreferentziak
deskribatzaileen aurkibidea
identifikatzaileen aurkibidea
lekuen aurkibidea

Dokumentu bibliografikoak eta artxibo dokumentuak "Hiztegi

Katalogoa" izendaturikoa osatzen dute.

% % ¥ ¥ % ¥

H1zteg1 Katalogoa
Hiztegi Katalogoan 719 dokumentu bibliografiko eta 39
artxibo dokumentuen fitxak agertzen dira. Fitxa bakoitzean
ondorengo datuak azaltzen dira:
egilea eta laguntzailea
izenburua, itur izenburua
dokumentu mota eta deskribapen fisikoa
argitaratzailea, lekua eta urtea
oharrak
deskribatzaileak, identifikatzaileak eta lekuak
c.b.U., erreglstroa eta signatura
Fitxak egilearen edo izenburuaren lehen hizkiari jarraituz
alfabetikoki ordenatuak daude -horregatik "Hiztegi Katalagoa"

dugu- eta zenbatuak ere.

Erreferentziak
Erreferentzi atalean idazkerari dagozkion oharrak datoz,
adibidez "ABERNETA... begiratu ABARNETA (casa).

Katalogoa zerrendatua: deskribatzaileak, identifikatzaileak
eta lekuak
Ikusi dugunez fitxa bakoitzean hiru eremu aipatzen dira:
deskribatzaileak, identifikatzaileak eta lekuak. Eremu hauen
aurkibideek azken hiru atal osatzen dituzte "Katalogoa
zerrendatua" deitu dugun kontsultarako beste bide bat irekiz.
Bakoitza zertarako erabilia izan den ikus dezagun
* deskribatzaileak: izaera orokorreko kontzeptuetarako
* identifikatzaileak: izen berezietarako
* lekuak: lekuen izenetarako

KATALOGOAREN ERABILERA ®

Katalogoa nola erabili eta Bilduman zer moetatako

dokumentuak aurki ditzakegun argiago ikusteko adibide batzuk
azalduko ditut.

1. adibidea

Jar dezagun nik badakidala Alfonso XIII. Altzatik ibili
zela. Gure Tokiko Bilduman horri buruz zerbait dagoen jakiteko
ondorengo pausuak emango ditut:
Alfonso XIII izen berezia denez Identifikatzaileen Aurkibidera
joko dut, bertan =zerbait badagoela ikusten dugu, gutxienez
dokumentu bat: 701. Hiztegi Katalogoko dokumentu bibliogra-
fikoetara joanez 701 zenbakia duen fitxa bilatuko dugu eta bertan
ikusiko dugu Bilduman txuri beltzezko lau argazki daudela eta
bisita 1.930. urtean izan zela. Signaturaa bilaturik "Cl6-1",
erreza izango zait Liburutegian aurkitzea.

2. adibidea

Nonbait Herreran tranbiaren istripu famatu bat izan zen
aspaldi, horri buruzko zeredozer badagoen Jjakiteko Lekuen
Aurkibidera joko dugu Herrera bilatuz eta bertan dokumentuaren
zenbakiak begiratuz: 6,7,... Lehendabizikoaz hasiko gara: 6.a,
istripua 1.947.ean izan zen. Zorionez horixe zen, lehen bezala
signaturari jarraituz argazkia aurkituko dugu.

3. adibidea

Casares Kultur Etxeari buruz zerbait dagoen jakiteko,
zuzenean dokumentu bibliografikoetara jo dezaket alfabetikoki
errez agertuko da eta, honela 182. dokumentutik aurrera dauden
guztiak begiratzerik izango dugu.

4. adibidea

Luis Pedro Pefia Santiagok gure Altzari buruz zerbait idatzi
duen jakinmina edukiz lehen bezala dokumentu bibliografikoetara
zuzenean joko dugu dagoeneko egilea ezagutzen dugunez gero, hiru
dokumentu daudela ikusiko dut, berriena 90.ekoa izanik.

Beste bi dokumentu ekarri ditut zer jaso dugun ikusteagatik:
lehena 1933. urteko jai egitaraua da. Bestea oraindik Bilduman
sartu gabe dago, hau da, katalogazioa egin gabekoa dugu, baina
bitxikeri moduan, hara non Tejerok gure elizako apaza gonbidatuz
agertzen zaigun...

Ikusten duzuenez oraindik lan handia egiteke dago eta badira
.dagoeneko katalogatzeko materiale mordoa.

hkhkkkkkkkkkhkk

Bukatzeko, =zabalkuntza dela eta, utzi dugn hirugarren
puntua: jendeak zer nolako harrera egin dion lan guzti honi,
alegia, azken finean lana altzarrengana iritsiko ez balitz
alferrikakoa izango bait litzateke.

Alde batetik Elkarteek egin duten erabilera dugu. Batzutan
gordetako materiale hau erabili izan ohi dute, adibidez, beraien
eskuko programak egiteko: hemen duzue Emakumeen Elkarteek 90.
urterako erabilitakoa.

Izandako erantzuna ikusteko beste datu bat azter dezagun:
"Altza, hautsa kenduz" liburuaren 1.000 ale argitaratu ziren,
horietatik 150 bat bakarrik geratzen direlarik, beste guztiak,
beraz, saldu edo zabalduak izanik. 92. urtean 26 mapa eta 12
liburuen salmenta izan genuen, aurtengoa =-93koa alegia-, eta
bakarrik Iraila arte, 11 mapa eta 15 liburuena izan delarik.

Bestalde ere, esan dezakequ hileko gutxienez kontsulta bat

egiten dela Bilduman bertan, zenbait boladatan kopurura eguneko
bat izatera igoz. Adibidez, gaurko egunerako dokumentuak hartzera
joan nintzen egunean hiru emakume ari ziren argazkiak begiratzen.

